
ПАТРИОТИЗМ

Тыл ӗсченӗсене халалласа
Авӑн уйӑхӗнче Шупашкарта «Ҫӗнтерӳ чиккисем» патриотизм 
марафонӗ старт илчӗ. Ӑна Тӑван ҫӗршывӑн Аслӑ вӑрҫи 
вӑхӑтӗнче тылра ырми-канми тӑрӑшнӑ ҫынсене халалланӑ. 
Асӑннӑ марафона Чӑваш, Пушкӑрт республикисем тата Чӗмпӗр 
облаҫӗ хутшӑнаҫҫӗ.

ЧР Наци библиотекинче «Мухтав- 
лӑ Раҫҫейшӗн» ятпа пултарулӑх каҫӗ 
иртрӗ. Вулавӑша пуҫтарӑннӑ ҫар тата 
ӗҫ ветеранӗсем, культура тата вӗренӳ 
деятелӗсем валли «Асту. Пӗл. Ан ман» 
программа хатӗрленӗ. Унта Ҫӗнтерӗ- 
ве, геройсен паттӑрлӑхне халалланӑ 
юрӑсем янӑрарӗҫ. Уява хутшӑннисем 
Чӑваш патшалӑх оперӑпа балет те- 
атрӗн солисчӗсен, тӗрлӗ конкурс ла- 
уреачӗсен -  Валентина Двойновӑн, 
Константин Москалевӑн, Иван Нико- 
лаевӑн, Надежда Степановӑн, Мария 
Михайловӑн -  илемлӗ сассисене ит- 
лесе киленчӗҫ.

Чӑваш халӑх поэчӗ Раиса Сарпи 
Украинӑри ятарлӑ ҫар операцине хут- 
шӑнакан салтаксене халалласа ҫырнӑ 
сӑввисене вуларӗ. Пултарулӑх каҫӗ 
Ютӑн «За Россию» юррипе вӗҫленчӗ.

